
Kattusseqatigiit Partiiat 
 

     15. januar 2013   

 

Inatsisartut suleriaasianni § 37 naapertorlugu apeqquteqaat imaattoq Naalakkersuisunut 
ingerlateqqippara: 

 

Naalakkersuisunut apeqqut: 
 

1. Inuit kikkulluunniit nunatsinneersut, danmarkimi ukioq naammatsinnagu ilinniakkaminnik 
nangitsillutik qaffassaqqittariaqartut, imaluunniit pikkorissaqqittariaqartut danskit 
ilinniagaqarneriutaannik aamma pisinnaappaat ? 

2. Taamaanngippat sooq pisinnaanngillat ? 
3. Inuit qulaani taaneqartut qanoq periarfissaqarpat ? suullu piumasaqaataappat ? 

(Inatsisartunut ilaasortaq Knud Fleischer, Kattusseqatigiit Partiiat). 
 

 
Tunngavilersuut: 
 
Ilinniartortavut Danmarkimiittut danskit ilinniagaqarnersiutaat ukiup kingulliup naalerneraniit 
pissarsisinnaalerput.  
 
Suliamik ilinniagaqarsimasut ilaata saaffiginninnera tunngavigalugu apeqqut qulaaniittut 
Kattusseqatigiit Partiianiit ingerlateqqippavut. Tassa paasitinneqaratta, inuk pineqartoq 
ilinniakkaminik nangitsilluni ukiup affaa Danmarkimi ilinniaqqittussaangaluartoq, Danmarkimut 
tikereernermi kingorna paasitinneqarsimasoq, danskit ilinniagaqarnersiutaanik pisinnaangitsoq, 
taamaattumillu aningaasatigut ajornartoornini pissutigalugu nunatsinnut utiinnartariaqarsimasoq. 
Taamaammat paaserusunnarpoq, danskit ilinniagaqarnersiutaannik pissarsissangaanni suut 
piumasaqaataanersut. 
 
Ullut suliffiusut qulit qaangiutsinnagit akineqarnissarput kissaatingaarput. 
 


